
Ilisarititsineq 

Siulequt  
NIN ï Kalaallit Nunaanni Nunaminertanut Nalunaarsuiffik webimik tunngaveqartumik Kalaallit 

Nunaanni nunaminertanik nalunaarsukkat isumagineqarnissaannut aqutseriaasiuvoq. NIN manna 

2009-mi ukiakkut pilersaarusiorneq nunaminertanillu atuineq pillugit Inatsisartut peqqussutaata nr. 11 

5. december 2008-meersup malitsigisaanik atuutilersinneqarpoq. NIN atorlugu NunaGIS aqqutigalugu 

qarasaasiakkut nunallu immikkoortuini suliamik ingerlatsisoqarsinnaavoq. 

 

NIN marlunnik ilitsersuutitalinnik immikkoortortaqarpoq. Innuttaasunut ilitsersuut kiisalu suliamik 

ingerlatsisunut ilitsersuut. Ilitsersuummi matumani ilitsersuut suliamik ingerlatsisunut tunngasoq 

sammineqassaaq, tassunga ilanngullugit suleriaatsit assigiinngitsut kiisalu titartaanermik sakkumik 

Spatial Editimik atuineq. Ilitsersuutit taakku marluk www.nunagis.gl-imi aaneqarsinnaapput.  

 

Ilitsersuummi matumani siunertarineqartoq tassaavoq suliamik ingerlatsinermi suleriaatsinik 

assigiinngitsunik kiisalu titartaanermik sakkumik atueriaatsimik misissuataarinissaq. Ilitsersuut 

suliarineqarpoq atuisup NIN-imi periarfissanik NIN-imilu suliamik ingerlatsinermut atatillugu 

suleriaatsinik ilisimaarinnilersinnissaa siunertaralugu. 

 

Qinnuteqaatit elektroniskimik nassiunneqartut tamarmik NunaGIS aqqutigalugu kommunimi 

nunaminertamik qinnuteqaatip pineqartup inissisimaffigisaani suliamik ingerlatsisunut 

tiguneqarsinnaasunngortinneqartarput. Suliamik  ingerlatsisoq atuisutut ateq isissutitullu ilisarnaat 

aqqutigalugit paasissutissanik nunaminertanillu atugassanngortitanik misissuisinnaavoq, 

naqqiuteqarsinnaalluni, akuersissutiginnissinnaalluni/ itigartitsisinnaalluni naqitsisinnaallunilu. 

 
Ilitsersuut manna ingerlaavartumik nutarterneqartassaaq, taamaattumik qisuariaatinik 
pitsanngorsaanissamullu isumassarsiatsialannik soqutiginnittorujussuuvugut 

Attavissat paasissutissallu  
Ineqarnermut, Attaveqarnermut Angallannermullu Naalakkersuisoqarfik NIN-imut Kalaallit Nunaanni 
Nunaminertanik Nalunaarsuiffimmut nalunaarsuiffeqarnikkut oqartussatut akisussaasuuvoq, Asiaq 
aqutseriaatsimik ingerlatsisuusoq. 
 
Sullissisutut NIN-imut atatillugu ikorfartuiffigineqarumallutit Asiaq attaveqarfigisinnaavat uku 
aqqutigalugit  
 
tlf.: 34 88 00 (ulluinnarni 9-15) imaluunniit  
 
mail gis@asiaq.gl  
 
NunaGIS pillugu apeqqutit nalinginnaasut uunga nassiunneqassapput: gis@asiaq.gl  

 

 

 

 

 

 

http://www.nunagis.gl-imi/
mailto:gis@asiaq.gl
mailto:gis@asiaq.gl

Piumasaqaatit 
 
Ilitsersuummi matuma piumasarineqarpoq suliamik ingerlatsisup NunaGIS-imi atueriaatsip qanoq 
sanarfisaaneranik ilisimasaqarnissaa sakkunillu tunngaviusunik atuisinnaanissaa. NunaGIS-imik 
atuineq òNunaGIS Kursusò-imi www.asiaq.gl-imi nassaassaasumi imaluunniit gis@asiaq.gl-imut 
saaffiginninnikkut pissarsiarineqarsinnaasuni sammineqarpoq. 
 
NIN-imi NunaGIS-imillu atuisutut atorfissaqartitassat taamaallaat tassaavoq webbrowseri 
nalinginnaasoq Internet Explorerimik imaluunniit Firefox-imik nutaanerpaamik Java pluginitalimmik 
atortulik. Internettimut attaveqaat apeqqutaatillugu utaqqinermik pilersoqarsinnaavoq. 
  
NIN qinnuteqarnerup suliamillu ingerlatsinerup webbrowseri aqqutigalugu ingerlanneqartarneranik 
tunngaveqarpoq onlinemillu qinnuteqarnissamut immersugassaq aqqutigalugu qinnuteqartarnermik 
imaqarluni. Qinnuteqarnermi immersugassat tallimat kommuninut sisamanut kiisalu Nunamut 
Allanngutsaaliukkamut tunngasut suliarineqarsimapput, qinnuteqarnermilu immersugassat 
iserfigineqarsinnaallutik kommunit imaluunniit NunaGIS-ip nittartagaasigut. Nuna Allanngutsaaliugaq 
pillugu qinnuteqarnermi immersugassaq iserfigineqarsinnaavoq www.nanoq.gl imaluunniit 
www.nunagis.gl aqqutigalugit. 
 
Suliamik ingerlatsisup atuisutut atini isissutissatullu ilisarnaatini atorlugit NunaGIS aqqutigalugu 
qinnuteqaatit takkuttut iserfigisinnaavai.  
 
Atuisutut ateq isissutissatullu ilisarnaat pissarsiarineqarsinnaapput NIN-imut ï Kalaalllit Nunaanni 
Nunaminertanik Nalunaarsuiffimmut gis@asiaq.gl aqqutigalugu saaffiginninnikkut.  
 
Suliap ingerlanissaa tamarmiusoq webbrowseri aqqutigalugu ingerlanneqassaaq, paasissutissallu 
tamarmik, allakkianik uploaderineq qanorlu ingerlasoqarsimaneranik takussutissat tamarmik 
Namminersorlutik Oqartussani serverimi qitiusumi toqqorneqartarput. 
  

NIN-imut ɀ Kalaallit Nunaanni Nunaminertanik Nalunaarsuiffimmut - 
isersinnaaneq  
NIN-imi paasissutissat suliamik ingerlatsisut iserfigisinnaavaat nittartakkat tulliuttuni taaneqartut 
tallimat aqqutigalugit:  

- http://qaasuitsup.nunagis.gl  
- http://qeqqata.nunagis.gl  
- http://sermersooq.nunagis.gl  
- http://kujalleq.nunagis.gl  
- http://nationalpark.nunagis.gl 

 
Taakkunani ilisarnaammik toqqaassaatit, assersuutigalugu òIlulissat NINò, taamaalippat igalaajusaq 
iserfissaq saqqummissaaq, tassanilu atuisutut atit isissutissatullu ilisarnaatit allassavatit.  
 
Atuisutut atit isissutissatullu ilisarnaatit akuerineqanngippata taava NIN attaveqarfigiuk gis@asiaq.gl 
aqqutigalugu. 
 

 

http://www.asiaq.gl-imi/
mailto:gis@asiaq.gl-imut
http://www.nanoq.gl/
http://www.nunagis.gl/
mailto:gis@asiaq.gl
http://qaasuitsup.nunagis.gl/
http://qeqqata.nunagis.gl/
http://sermersooq.nunagis.gl/
http://kujalleq.nunagis.gl/
http://nationalpark.nunagis.gl/
mailto:gis@asiaq.gl

Nunaminertanut atatillugu suliamik ingerlatsinermi suleriaaseq 
 

Aallarniut  
Nunaminertanut atatillugu suliamik ingerlatsinermut atasumik suleriaasissamik tunngaviusumik 
matuma ataani takuneqarsinnaasumik pilersitsisoqarpoq. Tamatumani siunertarineqartoq tassaavoq 
suleriaatsini appasinnerusuniittuni assigiinngitsuni, suliamik ingerlatsinermut atatillugu 
saqqummersinnaasuni, tamanik takunnissinnaanissaq. Tulliuttuni siullermik suleriaatsit assigiinngitsut 
misissuataarneqassapput tulliatullu sakkunik assigiinngitsunik suliamik ingerlatsinermut atatillugu 
atorneqartartunik atuineq sammineqassalluni. Sakkut Spatial Edit aamma MapInfo Tool atornissaat 
paasisaqarfiginerorusukkukku ilitsersuutinik immikkoortunik marlunnik suliaqartoqarsimavoq. 
 
 
Suleriaatsinut tamanut atuuttumik tamakku pisariunerulersinnaasarput kommunimi aalajangiineq 
qinnuteqartumit inummilluunniit allamit naammagittaalliuutigineqartillugu. Naammagittaalliuut 
ilalerneqartillugu naammagittaalliuut nunaminertamik atugassiinerup allanngortinneqarneranik 
kinguneqarsinnaassaaq. 

Suleriaasissaq nalinginnaasoq  
Qinnuteqartoq qinnuteqaatiminik elektroniskiusumik nassiussisimatillugu qinnuteqaat tamatuma 
peqatigisaanik suliamik ingerlatsisunut iserfigineqarsinnaasunngortinneqartarpoq, kommunilu 
pineqartoq NIN-imit e-mailimik tigusaqartarluni.  
 
Suliamik ingerlatsineq aallartinneqarsinnaalersinnagu nunaminertanut oqartussat tiguneqarneranut 
uppernarsaammik naqissimasumik atsiorneqarsimasumillu tigusaqaqqaarsimassapput. 
 
Suliaq naggaserneqarpat òToqqoruk / Nassiugukò toorlugu, paasissutissat allanneqartut 
tunngavigalugit PDF isumaminik pilersinneqassaaq. PDF taanna naqissinnaavat, kisianni aamma NIN-
ip serverianut toqqorneqassaaq. PDF ammarneqarsinnaavoq suliat allassimaffianit suliamik 
ingerlatsisunit login atorlugu. Tamanna pissaaq òPDF kingulleq aajukò imaluunniit òPisimasutò toorlugu.  
 
Akuersissutiginnittoqartillugu piareernermillu nalunaartoqartillugu nunaminertamik tunniussineq 
qinnuteqartumut nassiunneqassaaq piumasaqaataasinnaasunik uppernarsaatinillu ilassutaasunik 
ilallugu, nunaminertap nunaminertanut oqartussanit akuerineqarsimaneranut uppernarsaatitut.  
 
NunaGIS-imi suliat akuerineqarsimasut piareertutullu nalunaarutigineqartut kiisalu nunaminertat 
atorneqanngitsutut nalunaarutigineqartut tamanit takuneqarsinnaasassapput. Tamanna isumaqarpoq 
suliat allatut inissisimaffeqartut taamaallaat suliamik ingerlatsisunit loginilinnit 
takuneqarsinnaanerannik. 

 

Qinnuteqaatinut nutaanut atatillugu suleriaasissaq  

Qinnutigineqartoq 
Qinnuteqaatini takkussimasuni tamani qinnuteqaammik atsiugaqartoqarsimatillugu qinnuteqaatip 
òparnaarneranikò suliamik ingerlatsisoq aallartissuteqartariaqarpoq òQinnuteqaatip killiffiaò-ta 

òSuliarineqarpoqò-mut allanngortinneratigut. Taamaalilluni qinnuteqartup qinnuteqaatini 

iluarsiissuteqarfigisinnaajunnaassaavaa, taavalu òToqqoruk / Nassiugukò toorneqassalluni. 
Taamaalilluni qinnuteqaat matuneqassaaq, suliallu allassimaffiannut utertitaasoqassalluni. 
Tamatumani òFilter statusò òSuliarineqarpoqò-mut allanngortinneqassaaq, taamaalillunilu suliat 
suliarineqartut takuneqarsinnaalissallutik. 
 

Suliarineqarpoq 
Tamatuma kingorna suliaq ammaqqinneqassaaq, suliamillu ingerlatsineq aallartinneqassalluni. 
Siusinnerusukkut allaaserineqareersutut qinnuteqaat kukkuneqartillugu amigaateqartilluguluunniit 
nunaminertanut oqartussat paasissutissani allanneqarsimasuni iluarsiissuteqarsinnaapput, 
pisariaqarpat qinnuteqartoq isumasioqatigalugu. Qinnuteqartut allakkianik assigiinngitsunik 
kakkigussisinnaammata tamakkua misissuartaarneqarnissaat inassutigineqarpoq. Suliamik 
ingerlatsinermut atatillugu suliamik ingerlatsisut aamma uppernarsaatissanik allanik 
kakkigussisinnaapput, assersuutigalugu piumasaqaatinik nalinginnaasunik imaluunniit immikkut ittunik 
kiisalu immikkut akuersissutinik. Suliamik ingerlatsisunut tunngasuni immersugassat immikkoortortaat 
ataasiakkaat kapitalimi òSakkutò-ni òQinnuteqarnermi immersugassaqò-p ataani allaaserineqarput. 
 
Nunaminertap annertussusaa siamasissusaalu naleqqussarneqartussatut nalilerneqarpata tamanna 
pissaaq titartaanermik programmi Spatial Editimi. Spatial Edit iserfigiumagaanni quppernermi 
ujaasiffimmi imaluunniit qinnuteqarnermi immersugassami òTitartagaq aaqqissuugukò toorneqassaaq, 
taamaaliornikkut Spatial Edit aallartissammat. Spatial Editimik atuineq kapitalimi òSakkutò-ni òSpatial 
Editò-ip ataani allaaserineqarpoq. 
 
Qinnuteqaat tusarniaassutigineqassappat imaluunniit Namminersorlutik Oqartussani 
suliareqqitassanngorlugu nassiunneqassappat killiffik aamma òSuliarineqarpoqò-mut inissinneqassaaq, 
òTusarniaanermilu killiliussaqò ivertinneqassalluni. Qinnuteqaatini òSuliarineqarpoqò-mik 
killiffilerneqartuni kapitalimi òSakkutò-ni  òQinnuteqarnermi immersugassaqò-p ataani 
allaaserineqartutut A-nr.-mik tunniussineq amerlanertigut iluaqutaasinnaavoq. Kommunimi 
nunaminertanut oqartussat immersugassami òSuliamik ingerlatsisup oqaaseqaataiò-ni 
oqaaseqaataasinnaasunik ilanngussisinnaapput. Tamatuma kingorna oqartussat attuumassuteqartut 

nunaminertanut oqartussanit ilisimatitsissuteqarfigineqassapput. Tamatumunnga atatillugu suliap id. 
nr.-ta, qinnuteqartup aqqata, ajornanngippat A-nr.-ta kiisalu kommunip aqqata ilisimatitsissutiginissaat 
pingaartuuvoq. Oqartussat attuumassutillit taamaalillutik kommunimi nunaminertanut oqartussat 
assigalugit suliap ammarnissaanut pisariaqarpallu allakkianik ilanngussinissamut 
periarfissaqalissapput. Piffissap tusarniaaffiusoq qaangiuppat suliaq inaarneqassaaq 
akuersissuteqarnermik imaluunniit itigartitsinermik. Tusarniaanermi killiliussaq qaangerneqarpat NIN 
isumaminik e-mailimik kommunimut eqqaasitsissutaasumik nassiussissaaq. 
 
òToqqoruk / Nassiugukò toorneqarpat paasissutissat allanneqarsimasut tunngavigalugit PDF-imik 
isumaminik pilersitsisoqassaaq suliamik ingerlatsisunit taamaallaat iserfigineqarsinnaasumik. 
Ilanngullugu takuuk immikkoortoq òSuliat suussusaannut nalinginnaasutò. 

Itigartinneqarpoq  
Qinnuteqaat itigartinneqarpat killiffik òItigartinneqartoqò-mut inissinneqassaaq qinnuteqartorlu 
nunaminertanut oqartussat aalajangiussaannik ilisimatinneqassalluni nunaminertanut oqartussat 
pineqartut suleriaasiat malillugu. Itigartitsinernut atatillugu immersugassamik òSuliamik ingerlatsisup 
oqaaseqaataiò-ni oqaaseqaatinik allanneq iluaqutaasinnaavoq.  
 
òToqqoruk / Nassiugukò toorneqarpat paasissutissat allanneqarsimasut tunngavigalugit PDF-imik 
isumaminik pilersitsisoqassaaq suliamik ingerlatsisunit taamaallaat iserfigineqarsinnaasumik. 

Akuersissutiginninneq 
Qinnuteqaat akuerineqarpat killiffik òAkuerineqarpoqò-mut inissinneqassaaq. Tamatumunnga atatillugu 
aqutseriaatsimit piumasarineqassaaq immersugassat tulliuttut immersorneqarsimanissaat: 
òAalajangiinerup ulluaò, òAtsiortoq 2ò. Immersugassap A-nr.-p immersornissaa pisariaqanngilaq. 
Immersugassaq allaffigineqarsimanngippat A-nr.-mik isumaminik ivertitsisoqartassaaq. 
Nunaminertanut oqartussat kapitalimi òSakkutò-ni òQinnuteqarnermi immersugassaqò-p ataani 
allaaserineqartutut namminneq A-nr.-mik ilanngussinissamut periarfissaqarput. Sanaartugassanut 
nunaminertani òSanaartornissamut akuersissummut killiliussaqò-mi aamma òSanaartukkap 
sananissaanut killiliussaqò-mi ullunik ivertitsisoqarsinnaavoq. Killiliussanik taakkuninnga 
qaangiisoqartillugu NIN isumaminik e-mailimik kommunimut eqqaasitsissutitut nassiussissaaq. 
Nunaminertanut oqartussat aamma immersugassami òImmikkut piumasaqaatitò-ni immikkut 
piumasaqaatinik ilanngussinissamut periarfissaqarput. Immersugassami allanneqarsinnaasut 
killeqarnerat pissutigalugu piumasaqaatit allakkiami immikkuullarissumi allassimanissaat 
inassutigineqarpoq. Uppernarsaatissat ilassutaasut suliamut kakkigunneqartariaqarput. Tamanna 
pissaaq qinnuteqartumut tunngasuni òFilit ilanngussatò ataanni. Allakkiat suliamut kakkigunneqartut 
tamarmik Namminersorlutik Oqartussani serverimi qitiusumi toqqorneqartarput. 
 
òToqqoruk / Nassiugukò toorneqarpat PDF-imik isumaminik pilersitsisoqassaaq. Taanna 
naqinneqassaaq nunaminertanullu oqartussanit atsiorneqassalluni qinnuteqartumullu 
nassiunneqassalluni. Nunaminertat akuersissutigineqartut NunaGIS aqqutigalugu tamanit 
takuneqarsinnaassapput. Ilanngullugu takuuk immikkoortoq òSuliat suussusaannut nalinginnaasutò. 

 

Nunaminertamik pioreersumik allanngortitsinermi suleriaasissaq   
Nunaminertamik tunniunneqartutut akuerisaasumik pioreersumik allanngortitsinissaq pillugu 
qinnuteqaateqartoqartillugu suliaq immikkoortumi òQinnuteqaatinut nutaanut atatillugu suleriaasissaqò-
mi allaaserineqartutut suleriaasissaq malillugu ingerlanneqassaaq.  
 
Malugiuk 
Allanngortitsinissamik qinnuteqaammik akuersissutiginninnermi nunaminertamik tunniussisimaneq 
akuerisaaqqaarsimasoq isumamineersumik  tunuartinneqassammat.  
 
Malugiuk 
Akuersissutiginninnermi nunaminertamik tunniussisimanermit akuerisaaqqaarsimasumit paasissutissat 
ataasiakkaat, taakku suli atuussimappata, nammineerluni suliaralugit nuunnissaat 
pisariaqarsinnaammat. 
 
Akuersissutiginninnermi suleriaasissaq immikkoortumik òQinnuteqaatinut nutaanut atatillugu 
suleriaasissaqò-mi òAkuersissutiginninneqò-rup ataani allaaserineqartoq malinneqassaaq.  

Nunaminertamik utertitsinermi suleriaasissaq   
Nunaminertamik utertitsinermi tamatumunnga nunaminertanut oqartussat suleriaasiat 
malinneqassaaq. Utertitsinermut atatillugu immersugassami òSuliamik ingerlatsisup oqaaseqaataiò-ni 
oqaaseqaatinik marlussunnik ilanngussineq iluaqutaasinnaavoq. Nunaminertamik utertitsisoqartillugu 
killiffiup suussusaa òUtertinneqartoqò-mut inissinneqassaaq. Tamatumunnga atatillugu aqutseriaatsimit 
piumasarineqassaaq òAalajangiinerup ulluaò-ta immersorneqarsimanissaa.  
 
òToqqoruk / Nassiugukò toorneqarpat paasissutissat allanneqarsimasut tunngavigalugit PDF-imik 
isumaminik pilersitsisoqassaaq suliamik ingerlatsisunit taamaallaat iserfigineqarsinnaasumik.  

Piareernermik nalunaaruteqarnermi suleriaasissaq  
Nunaminertani akuerisaasuni sanaartukkat atorneqalerneranni killiffiup suussusaa òpiareertutut 
nalunaarutigineqarpoqò-mut inissinneqassaaq. Taamaalilluni piffissaliussat atuussimasut, 
assersuutigalugu sanaartornissamut akuersissummut sanaartukkallu ingerlannissaanut, 
atorunnaarsinneqassapput.  
 
òToqqoruk / Nassiugukò toorneqarpat PDF-imik isumamineersumik pilersitsisoqasssaaq, taannalu 
naqinneqassaaq, nunaminertanut oqartussanit atsiorneqarluni qinnuteqartumullu nassiunneqarluni. 
Nunaminertat piareertutut nalunaarutigineqartut NunaGIS aqqutigalugu tamanit 
takuneqarsinnaassapput. 

Nunaminertanik atorneqanngitsunik pilersitsinermi suleriaasiss aq 
Illoqarfiup immikkoortortassaanik nutaanik pilersaarusiornermi illoqarfiullu immikkoortortaani 
pioreersuni atugassanngortitsinermi nunaminertanik atorneqanngitsunik / sanaartorfissanik 
pilersitsineq iluaqutaasinnaavoq. Taakku titartaanermik programmi Spatial Edit atorlugu 
pilersinneqassapput. Spatial Edit iserfigiumallugu nunap assingata igalaasartaani qullerpaami 
talerpimmi òAaqqissuugukò toorneqassaaq, taamalu Spatial Edit aallartinneqassalluni. Nunaminertanik 
atorneqanngitsunik pilersitsinermut atatillugu Spatial Editimik atuineq Spatial Editimut ilitsersuummi, 
immikkoortumi òSpatial Editò-imi nunaminertanik atorneqanngitsunik pilersitsinerup ataani, 
allaaserineqarpoq. 
 
Atorneqanngitsut / sanaartorfissaanngitsut / sanaartorfissat qinnuteqarnermi immersugassami nunap 
assingani aamma NunaGIS-imi takuneqarsinnaassapput. 

Ilitsersuutit  
Tulliuttuni òQuppernerup ujaasiffissapò aamma òQinnuteqarnermi immersugassapò sanarfisaanerat 
atorneqarnerallu sammineqassapput 
 

Quppernermut ujaasiffissamut ilitsersuut  

Sanarfisaanera atorneqarneralu 
Qupperneq ujaasiffissaq qaffasissutsini pingasuni suliaavoq, ujarlerpoq, inerneri tulleriiaarlugit aamma 
inerneri sukumiisunngorlugit. Taanna oqaatsini assigiinngitsuni pingasuni takuneqarsinnaavoq 
teqeqqumilu qullerpaami saamerlermi erfalasut toorlugit oqaatsit allanngortinneqarsinnaallutik. 
Qupperneq ujaasiffissaq innuttaasunit suliamillu ingerlatsisunit iserfigineqarsinnaavoq. Innuttaasutut 
ujarlernermi nunaminertat akuerisat imaluunniit piareertutut nalunaarutigineqartut taamaallaat 
ujarlerfigineqarsinnaapput. Tamatuma saniatigut inuttut paasissutissat soorlu CPR-nr., e-mail aamma 
tlf.nr. ersigunnaarsinneqarsimasarput. Taamatuttaaq nunaminertap tunniussap PDF-itut 
aaneqarnissaa qanorlu ingerlasoqarsimanerata takunissaa ajornarpoq. Suliamik ingerlatsisutut 
ujarlersinnaassagaanni toortagaq teqeqqumi qullerpaami talerperlermiittoq aqqutigalugu 
isertariaqarpoq. 

 

 
 

Ujaasineq 
Killiffimmi tassani ujaasinermi piumasaqaatit assigiinngitsut pilersissinnaavatit. Immersugassat 
tamakkerlugit immersornissaat pisariaqanngilaq. 

1. Kommuni toqqaruk (malugiuk kommunimi ataasiinnarmi ujaasisoqarsinnaammat). 
2. Sumiiffik toqqaruk (illoqarfimmi/nunaqarfimmi kommunimiluunniit tamarmi 

ujaasisoqarsinnaavoq). 
3. Killiffik toqqaruk (killiffiit suussusaat ataatsimit amerlanerit nalunaaqutserneqarsinnaapput). 
4. ID nr. allaguk (ID nr.-qaruit tassani allanneqarsinnaavoq). 
5. A-nr. allaguk (A-nr.-mik peqaruit A-nr. ònaatsoqò allassinnaavat ï kisitsisit kingulliit tallimat). 
6. Ateq/suliffeqarfiup aqqa allaguk (ateq tamakkerlugu ilaaluunniit nalunngikkukku tassani 

allanneqarsinnaavoq). 
7. Inissisimaffik allaguk (inissisimaffik nalunngikkukku tassani allanneqarsinnaavoq). 
8. Kingullermik nutarterneqarfia allaguk (suliaq qanga kingullermik nutarterneqartoq 

nalunngikkukku, ullua tassani allassinnaavat). 
9. Ujaasinermi inernerit amerlanerpaaffissaat toqqaruk (tassani takutitassat 10, 50, 100, 500 

imaluunniit 1000-it akornanniittut allassinnaavat). 
 
Ujaasinermi piumasaqaatit toqqareerukkit/allareerukkit òUjaasigitò tuussavat igalaajusamilu inernerit 
allassimaffiat takutinneqassaaq. ID nr. allanneqarpat, igalaajusaq inerneri sukumiisunngorlugit-mut 
nuussaaq suliarlu pineqartoq takutinneqassalluni. 

Inernerit allassimaffiat ɀ Sulianut takussutissaq  

Sanarfisaanera atorneqarneralu 
Igalaajusami tassani inernerit allassimaffiat takutinneqassaaq ujaasinermi piumasaqaatigineqartut 
tunngavigalugit. Tassanngaanniit suliaq aalajangersimasoq toqqarsinnaavat, igalaajusarlu inerneri 
sukumiisunngorlugit-mut nuussalluni, paasissutissallu ataasiakkaat takuneqarsinnaalissallutik. 
Quppernermut ujaasiffiusumut uterusukkuit òUjarlerneqò tuussavat. 
 

 
 
Inernerit allassimaffiat aamma XML-itut Excelitullu aasinnaavat. XML pingaartumik avataani 
aaqqiissutissani atorneqartarpoq soorlu CMS Asiaq attavigiuk: gis@asiaq.gl. 

 

mailto:gis@asiaq.gl

Inerneri sukumiisunngorlugit  

Sanarfisaanera atorneqarneralu 
Igalaajusami inerneri sukumiisunngorlugit-mi saamimmi nunap assinga nunaminertamik ataatsimik 
imalik takussavat, taanna nunaminertamik tunniussinermi nunap assinganut eqqaanartorujussuuvoq. 
Talerpimmi fanebladit pingasut takussaapput: Atorfissaa, inuit attuumassutillit / atuisinnaatitaasut 
illutallu attuumassutillit. Fanebladit toortarlugit nikerarfigisinnaavatit.  
Nunap assingata ataani tuugassat arlallit takuneqarsinnaapput: 
 

- Nunap assingani takutiguk. Atuuffik taanna atorlugu NunaGIS ammarneqartarpoq 
nunaminertarlu takutinneqartarluni. Tassani nunaminertap inissisimaffia nunalerutini 
paasissutissanut allanut sanilliussinnaavat. 

- Qinnuteqaat aaqqissuuguk. Atuuffik taanna atorlugu qinnuteqarnermi immersugassaq 
ammarneqartarpoq. Tassani paasissutissat iluarsisinnaavatit ilassuteqarfigalugilluunniit kiisalu 
killiffik allanngortissinnaallugu. Qinnuteqarnermi immersugassamik atuineq immikkoortumi 
qinnuteqarnermi immersugassaq-mi allaaserineqarpoq. 

- Titartagartaa aaqqissuuguk. Atuuffik taanna atorlugu Spatial Edit ammarneqartarpoq. Tassani 
nunaminertap siamasissusaa aaqqissuussinnaavat. Spatial Editimik atuineq immikkoortumi 
Spatial Edit-imi allaaserineqarpoq. 

- PDF kingulleq aajuk. Atuuffik taanna atorlugu PDF kingulleq ammarneqartarpoq. 
- Pisimasut takukkit. Atuuffik taanna atorlugu ID nr.-mi pineqartumi suliami pisimasut 

ammarneqartarput. 
 

Atorneqarnera  

 
 
Fanebladimi tassani nunaminertap atorfissaanut paasissutissat takuneqarsinnaapput. 

Inuit attuumassutillit  / atuisinnaatitaasut  

 
 
Fanebladimi tassani qinnuteqartut / atuisinnaatitaasut pillugit paasissutissat takuneqarsinnaapput. 
 

Illutat attuumassutillit  

 
 
Fanebladimi tassani illutat attuumassuteqarsinnaasut pillugit paasissutissat takuneqarsinnaapput. 




